

ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____» 2020 թվականի  N ____Ն

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան՝ Հայաստանի Հանրապետության կառավարությունը որոշում է.
1.  «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում, N 3 աղյուսակում, N 6 հավելվածի N 1 աղյուսակում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6, 7, 8 և 9 հավելվածների:
2. Հայաստանի Հանրապետության 2020 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 124,863.6 հազար դրամ` համաձայն հավելված N 10-ի, այդ թվում`
1) Անիպեմզայի մշակույթի տան վերականգնման և փոքրիկ թանգարանի ստեղծման աշխատանքների համար` 2,400.0 հազար դրամ  «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով.
2) Արտո Չաքմաքչյանի «Քայլող մարդը» քանդակի պատրաստման և տեղադրման աշխատանքների համար` 37,080.0 հազար դրամ «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով. 
3) Երերույքի տաճարի և փոքր դամաբարանի թաղերի ամրակայման աշխատանքների համար` 8,500.0 հազար դրամ «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով.
4) Բյուրեղավանի համայնքի «Արձագանք» արձանի վերականգնման աշխատանքների համար` 76,883.6 հազար դրամ «Շենքերի և շինությունների կապիտալ վերանորոգում»  հոդվածով:
3. Թույլատրել Հայաստանի Հանրապետության կրթության, գիտության, մշակույթի և սպորտի նախարարությանը՝ ՀՀ 2020 թվականի պետական բյուջեի 1075. «Մշակութային ժառանգության ծրագիր» ծրագրի «21001. Հուշարձանների ամրակայում, նորոգում և վերականգնում» միջոցառմամբ հատկացված գումարի շրջանակներում իրականացվելիք հետևյալ աշխատանքների, տեխնիկական և հեղինակային հսկողության ծառայությունների ձեռքբերման համար կիրառել 2019 թվականին կնքված պայմանագրերը` աշխատանքների կատարման և ծառայությունների մատուցման ժամկետներն երկարաձգելով մինչև 2020 թվականի դեկտեմբերի 25-ը, մասնավորապես`
1) Դսեղ, Բարձրաքաշ Սբ Գրիգոր վանական համալիրի ամրակայում.
ա. Տեխնիկական հսկողության ծառայություններ` 2019 թվականի նոյեմբերի 22-ին կնքված թիվ ՀՀՄՆԳՀԾՁԲ-19/69 ծածկագրով գնման պայմանագիրը,
բ. Հեղինակային հսկողության ծառայություններ` 2019 թվականի նոյեմբերի 22-ին կնքված թիվ ՀՀՄՆՄԱԾՁԲ-19/77 ծածկագրով գնման պայմանագիրը:
2) Ալավերդի համայնքի Սանահին վանքային համալիրի Սբ Ամենափրկիչ եկեղեցու տանիքների նորոգում.
ա. Աշխատանքների ձեռքբերման համար` 2019 թվականի նոյեմբերի 13-ին կնքված թիվ ՀՀՄՆԳՀԱՇՁԲ-19/63 ծածկագրով գնման պայմանագիրը,
բ. Հեղինակային հսկողության ծառայություններ` 2019 թվականի նոյեմբերի 21-ին կնքված թիվ ՀՀՄՆՄԱԾՁԲ-19/75 ծածկագրով գնման պայմանագիրը:
3) Հոռոմ համայնքի Սբ Հռիփսիմե եկեղեցու ամրակայում, նորոգում և վերականգնում.
ա. Աշխատանքների ձեռքբերման համար` 2019 թվականի նոյեմբերի 29-ին կնքված թիվ ՀՀՄՆԳՀԱՇՁԲ-19/60 ծածկագրով գնման պայմանագիրը,
բ. Տեխնիկական հսկողության ծառայություններ` 2019 թվականի նոյեմբերի 22-ին կնքված թիվ ՀՀՄՆԳՀԾՁԲ-19/69 ծածկագրով գնման պայմանագիրը,
գ. Հեղինակային հսկողության ծառայություններ` 2019 թվականի նոյեմբերի 21-ին կնքված թիվ ՀՀՄՆՄԱԾՁԲ-19/78 ծածկագրով գնման պայմանագիրը:
4. Հայաստանի Հանրապետության կրթության, գիտության, մշակույթի և սպորտի նախարարին` 10,900.0 հազար դրամ գումարը դրամաշնորհային պայմանագրի հիման վրա հատկացնել «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը` Երերույքի տաճարի և փոքր դամաբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծային և փորձաքննության ծառայությունների ձեռքբերման համար:
5. Թույլատրել «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը Երերույքի տաճարի և փոքր դամաբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծային և փորձաքննության ծառայությունների ձեռքբերման համար գնման ձև սահմանել մեկ անձից գնում կատարելու (ՄԱ) ընթացակարգը՝ հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն 23-րդ կետի 5-րդ ենթակետի «բ» պարբերության պահանջները` չկիրառելով Հայաստանի Հանրապետության կառավարության 2017 թվականի մայիսի 4-ի N  526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության և 71-րդ կետերի պահանջները և ծառայությունները ձեռք բերելով Իտալիայի Վենետիկ քաղաքում Հայ մշակույթի ուսումնասիրման ու վավերագրման կենտրոնից:
6. Հայաստանի Հանրապետության կրթության, գիտության, մշակույթի և սպորտի նախարարին` 37,080.0 հազար դրամ գումարը դրամաշնորհային պայմանագրի հիման վրա հատկացնել «Հայաստանի ազգային պատկերասրահ» պետական ոչ առևտրային կազմակերպությանը՝ Արտո Չաքմաքչյանի «Քայլող մարդը» քանդակը պատրաստելու և տեղադրելու համար:
7. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

   

     ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
        ՎԱՐՉԱՊԵՏ								Ն. ՓԱՇԻՆՅԱՆ














ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2020 թվականի հաստատված բյուջեով «Կրթություն» բաժնի կրթությանը տրամադրվող օժանդակ ծառայությունների շրջանակներում իրականացվող «Արտադպրոցական դաստիարակության ծրագիր» ծրագրի «Դպրոցականների ամառային հանգստի կազմակերպում և տրանսպորտային ծախսերի փոխհատուցում» միջոցառման հատկացումներից  422500,5 հազար դրամ վերաբաշխման միջոցով հատկացնել ՀՀ-ում մի շարք հուշարձանների ամրակայման, նորոգման և վերականգնման աշխատանքների, մասնավորապես`
1. ՀՀ Շիրակի մարզում`
· Վահրամաբերդ համայնքի Մարմաշեն վանական համալիրի ուսումնասիրում, ամրակայում և տարածքի բարեկարգում` 8382,9 հազար դրամ («Նախագծահետազոտական ծախսեր» հոդվածով)
· Երերույքի տաճարի և փոքր դամաբարանի թաղերի ամրակայում, Անիպեմզայի մշակույթի տան վերականգնում և փոքրիկ թանգարանի ստեղծում` 10900,0 հազար դրամ («Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով)
· Հոռոմ համայնքի Սբ Հռիփսիմե եկեղեցու ամրակայում, նորոգում և վերականգնում`   19475,0 հազար դրամ («Շենքերի և շինությունների կապիտալ վերանորոգում» հոդվածով)
2. ՀՀ Վայոց Ձորի մարզում`
· Շատիվանքի վանական համալիրի ամրակայում, մասնակի վերականգնում և տարածքի բարեկարգում` 19153,0 հազար դրամ («Նախագծահետազոտական ծախսեր» հոդվածով)
3. ՀՀ Արագածոտնի մարզում`
· Ագարակ հնավայրի վաղ բրոնզի դարի կացարանների, միջնադարյան համալիրի և Պարսպապատի ամրակայում` 19332,0 հազար դրամ («Նախագծահետազոտական ծախսեր» հոդվածով)
4. ՀՀ Արարատի մարզում`
· Լուսառատ համայնքի Արտաշատ քաղաքատեղիի բաղնիքի ամրակայում և մասնակի վերականգնում` 1622,4 հազար դրամ («Շենքերի և շինությունների կապիտալ վերանորոգում» հոդվածով)
· Հնաբերդ համայնքի Դվին հնավայրի բնակելի հատվածի (տան) ամրակայում, նորոգում, վերականգնում և տարածքի մասնակի բարեկարգում` 9763,5 հազար դրամ («Շենքերի և շինությունների կապիտալ վերանորոգում» հոդվածով)
5. ՀՀ Լոռու մարզում`
· Թումանյան համայնքի Քոբայրավանք համալիրի գլխավոր եկեղեցուն կից մատուռի (տանիքի) նորոգում` 2367,2 հազար դրամ («Շենքերի և շինությունների կապիտալ վերանորոգում» հոդվածով)
6. ՀՀ Կոտայքի մարզում`
· Մեղրաձոր համայնքի Թեժառույք վանական համալիրի ամրակայում և տարածքի բարեկարգում`  32890,6 հազար դրամ («Շենքերի և շինությունների կապիտալ վերանորոգում» հոդվածով)
· Չարենցավան համայնքի «Ճանապարհաշինարարներ» արձանի վերականգնում 176221,2 հազար դրամ («Շենքերի և շինությունների կապիտալ վերանորոգում» հոդվածով)
· Բյուրեղավանի համայնքի «Արձագանք» արձանի վերականգնում 76883,6 հազար դրամ («Շենքերի և շինությունների կապիտալ վերանորոգում» հոդվածով):
Բացի վերը թվարկվածից, Նախագխծով գումար է հատկացվում նաև Երևան քաղաքում տեղադրվելիք Արտո Չաքմաքչյանի «Քայլող մարդը» քանդակի պատրաստման և տեղադրման համար` 37080,0 հազար դրամ («Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով):
«ԼՈՌԵՑԻ ՍԱՔՈ» քանդակի վերականգնման, ՀՀ Լոռու մարզի գ. Դսեղ տեղափոխման և տարածքի բարեկարգման համար Նախագծով հատկացվում է 8388,0 հազար դրամ («Շենքերի և շինությունների կապիտալ վերանորոգում» հոդվածով):
[bookmark: _GoBack]Հուշարձանների պահպանության ոլորտում իրականացվող ծրագրերը նպատակաուղղված են` պատմամշակութային հուշարձանների ուսումնասիրմանը, հաշվառմանը, պահպանությանը, առավել վտանգված հուշարձանների վերականգնմանն ու օգտագործմանը, ինչպես նաև  մշակութային զբոսաշրջությանը խթանմանը:
Նախագծի անհրաժեշտությունը ելնում է այն հանգամանքից, որ վերջին տարիներին Հայաստանում պետական բյուջեից միջոցներ են հատկացվում հուշարձանների վերականգնման, ամրակայման  աշխատանքների համար, սակայն դեռևս շարունակում է խնդիր մնալ կիսաքանդ կամ խոնարհված հուշարձանները վերականգնումը։ Հայաստանի Հանրապետության հուշարձանների զգալի մասն այսօր վտանգված է բնածին գործոնների քայքայիչ ազդեցության, տարածքի խիտ բնակեցման, տնտեսական գործունեության, հողօգտագործման և բազմաթիվ այլ գործոնների հետևանքով: 
Որոշման ընդունման անհրաժեշտությունն ելնում է նաև այն հանգամանից, որ ի հիշատակ աշխարհահռչակ քանդակագործ Արտո Չաքմաքչյանի,   ԿԳՄՍ նախարարության նախաձեռնությամբ և Երևանի ավագանու նիստի որոշմամբ, մինչև 2020 թվականի հոկտեմբեր ամիսը՝ արվեստագետի մահվան   տարելիցը,  պետք է տեղադրվի «Քայլող մարդը» քանդակը:
Որոշման նախագծով հատկացվող գումարների շրջանակներում կիրականացի նաև Երերույքի տաճարի և փոքր դամաբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման ծրագիրը` համաֆինանսավորմամբ Հայկական մշակույթի ուսումնասիրության և վավերագրության կենտրոնով և ՌՈՔԵՄՓ (ROCHEMP - Regional Office for Cultural Heritage Enhancement, Management and Protection) ծրագրով: Ընդ որում` Հայկական մշակույթի ուսումնասիրության և վավերագրության կենտրոնը և ՌՈՔԵՄՓ-ը կհամակարգեն տեղական և միջազգային փորձագետներին, որոնք ընտրվել են՝ հիմնվելով նրանց ունակությունների և գիտելիքների վրա տվյալ հուշարձանների վերաբերյալ։ Քանի որ վերջիններս ունեն ամբողջական, ճշգրիտ չափագրություններ, լուսանկարներ, տեսագրություններ և անցած տարիներին իրականացված հետազոտությունների ամբողջական փաթեթ, ապա անհրաժեշտ է այս աշխատանքների գծով գնման գործընթացը կազմակերպել ՄԱ (մեկ անձից) գնման  ձևով` ծառայությունները ձեռ բերելով Իտալիայի Վենետիկ քաղաքում Հայ մշակույթի ուսումնասիրման ու վավերագրման կենտրոնից։
Նախագծի անհրաժեշտությունն ելնում է նաև այն հանգամանքից, որ նախատեսվող շինարարական աշխատանքների կատարման համար արդեն առկա են փորձագիտական դրական եզրակացություն ունեցող նախագծանախահաշվային փաստաթղթեր:
Ընթացիկ իրավիճակը և խնդիրները.
ՀՀ-ում կորոնավիրուսի COVID-19 տարածմամբ պայմանավորված դպրոցականների ամառային հանգստի կազմակերպում և տրանսպորտային ծախսերի փոխհատուցման միջոցառումը չի իրականացվելու` անվտանգության նկատառումներից ելնելով: Ըստ այդմ` Նախագծով առաջարկվում է նշյալ միջոցառման համար ՀՀ 2020 թվականի պետական բյուջեով հատկացված միջոցներն ուղղել կապիտալ ծախսերի իրականացմանը, մասնավորապես` հուշարձանների վերականգնմանը, ամրակայմանը և նորոգմանը:

Կարգավորման նպատակը և բնույթը. 
         Որոշման նախագծի ընդունմամբ կիրականացվեն թվով 4 հուշարձանի գծով վավերագրման և ուսումնասիրման աշխատանքներ (այդ թվում` հետախուզում և պեղում), գիտանախագծային փաստաթղթերի կազմում և փորձաքննում, թվով 7 հուշարձանի վերականգնողական (իրականացման) աշխատանքներ, ինչպես նաև թվով 2 քանդակի պատրաստման/վերականգնման և տեղադրման աշխատանքներ։
          
Նախագծի մշակման գործընթացում ներգրավված ինստիտուտները և անձինք․
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը․ 
Որոշման ընդունման արդյունքում կապահովվեն ուսումնական պրոցեսի և մարզական դաստիարակության համար շենքային առավել բարենպաստ պայմաններ։
Այլ տեղեկություններ.
Չկան:












ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

















ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

3. Այլ տեղեկություններ.
Չկան:
	 






